
ՈՐՈՇՈՒՄ
30 ապրիլի 2014 թվականի (113Ա
ք.Երևան
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՀԱՆՐԱՅԻՆ ԾԱՌԱՅՈՒԹՅՈՒՆՆԵՐԸ ԿԱՐԳԱՎՈՐՈՂ ՀԱՆՁՆԱԺՈՂՈՎԻ 2011 ԹՎԱԿԱՆԻ ԴԵԿՏԵՄԲԵՐԻ 21-Ի (598Ա ԵՎ (599Ա ՈՐՈՇՈՒՄՆԵՐԻ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
Հաշվի առնելով`
ա) որ Հայաստանի Հանրապետության հանրային ծառայությունները կարգավորող հանձնաժողովի (այսուհետ՝ նաև Հանձնաժողով) 2012 թվականի ապրիլի 18-ի №121Ա և 2012 թվականի հոկտեմբերի 24-ի №410Ա, 2013 թվականի ապրիլի 23-ի №130Ա և №131Ա որոշումներով երկարաձգվել են Հանձնաժողովի 2011 թվականի ապրիլի 27-ի «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերությանը էլեկտրական և ջերմային էներգիայի համակցված արտադրության կայանի, ջերմային էներգիայի փոխադրման ցանցի և ջերմային էներգիայի բաշխման ցանցի կառուցման լիցենզիաներ տրամադրելու մասին» №203Ա որոշմամբ «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերությանը (այսուհետ՝ Ընկերություն) տրամադրված էլեկտրական և ջերմային էներգիայի համակցված արտադրության «Ինքնավար ջերմային էլեկտրակայան-1 (ԻՋԷԿ-1)» կայանի կառուցման №0396 լիցենզիայի (այսուհետ՝ №0396 լիցենզիա) և ջերմային էներգիայի բաշխման ցանցի կառուցման №0398 լիցենզիայի (այսուհետ՝ №0398 լիցենզիա) գործողության ժամկետները: Միաժամանակ, 2012 թվականի ապրիլի 18-ի №121Ա և 2013 թվականի ապրիլի 23-ի №130Ա որոշումներով Ընկերությունը №0396 լիցենզիայի պայմանները չկատարելու պատճառով լիցենզիայի գործողության ժամկետը երկարաձգելու համար պարտավորեցվել է սահմանված ժամկետում երաշխավորված գումարի կեսը փոխանցել Հայաստանի Հանրապետության պետական բյուջե՝ փոխանցումը հավաստող փաստաթղթի պատճենը ներկայացնելով Հանձնաժողով, և ներկայացնել նոր երաշխիք.

բ) Հայաստանի Հանրապետության վարչական դատարանի 2013 թվականի հոկտեմբերի 7-ի վճռով Հանձնաժողովի 2013 թվականի ապրիլի 23-ի №130Ա որոշման 2-րդ կետն անվավեր ճանաչելու վերաբերյալ (ֆինանսական երաշխիքի կեսը Հայաստանի Հանրապետության պետական բյուջե փոխանցելու և Հանձնաժողով նոր երաշխիք ներկայացնելու վերաբերյալ) Ընկերության հայցի բավարարման և հետագայում Հայաստանի Հանրապետության վարչական վերաքննիչ դատարանի 2014 թվականի հունվարի 23-ի որոշմամբ Հանձնաժողովի վերաքննիչ բողոքի մերժման, ինչպես նաև Հայաստանի Հանրապետության վճռաբեկ դատարանի կողմից 2014 թվականի մարտի 19-ի որոշմամբ Հանձնաժողովի ներկայացրած վճռաբեկ բողոքը վարույթ ընդունելու մերժման վերաբերյալ դատական ակտերով ամրագրված փաստական և իրավական հանգամանքները, մասնավորապես առ այն, որ Հանձնաժողովը քննության առարկա չի դարձրել Ընկերության կողմից ֆորս մաժոր որակված հանգամանքները, ինչպես նաև այն, որ նշված դատական ակտերից ոչ մեկում դատարանները չեն հաստատել №0396 լիցենզիայի պայմանների կատարումը բացառող ֆորս մաժորային հանգամանքների առկայությունը. 

դ) Ընկերության 2014 թվականի ապրիլի 2-ի №14/36 և նույն թվականի ապրիլի 15-ի №14/39 դիմումները՝ №0396 և №0398 լիցենզիաների գործողության ժամկետները երկարաձգելու վերաբերյալ.

ե) Ընկերության պնդումն այն մասին, որ №0396 լիցենզիայի պայմանների խախտումն ինչպես նախկինում, այնպես էլ ներկայումս պայմանավորված է իր կամքից անկախ ֆորս մաժորային հանգամանքներով, ինչն, ըստ Ընկերության, հաստատվել է նաև դատական ակտերով.

զ) Ընկերության ներկայացրած փաստերի ուսումնասիրման և քննության արդյունքում Հանձնաժողովի աշխատակազմի դիրքորոշումն առ այն, որ №0396 և №0398 լիցենզիաների փոխկապակցված բնույթն իրականում պայմանավորված է այն հանգամանքով, որ այդ լիցենզիաները տրամադրվել են միևնույն ընկերությանը և հետապնդում են ընդհանուր ծրագրից բխող միասնական նպատակ, այն է՝ համապատասխան համայնքներում կենտրոնացված ջերմամատակարարման ապահովումը, ինչով էլ պայմանավորված՝ ամրագրվել է Հանձնաժողովի 2011 թվականի ապրիլի 27-ի №203Ա որոշման 3‑րդ կետի 3-րդ ենթակետով սահմանված դրույթը: «Էներգետիկայի մասին» ՀՀ օրենքի 23-րդ և «Լիցենզավորման մասին» ՀՀ օրենքի 43‑րդ հոդվածներով ամրագրված իրավակարգավորումների համաձայն` էլեկտրական և ջերմային էներգիայի համակցված արտադրության կայանի կառուցումը և ջերմային էներգիայի բաշխման ցանցի կառուցումն էներգետիկայի բնագավառում լիցենզավորման ենթակա առանձին գործունեության տեսակներ են: Նշված գործունեություններից յուրաքանչյուրը ենթակա է առանձին կանոնակարգման, և դրանցից յուրաքանչյուրի համար տրամադրված լիցենզիայով ամրագրված պարտավորությունները կրում են միանգամայն ինքնուրույն բնույթ, անկախ են մեկը մյուսից, դրանց կատարման համար նախատեսված են միանգամայն տարբեր պայմաններ, ժամկետներ և չկատարման դեպքում՝ տարբեր իրավական հետևանքներ, ուստի №0398 լիցենզիայի շրջանակում երրորդ անձի կողմից որոշակի գործողությունների չկատարումը ոչ մի կերպ չի կարող համարվել №0396 լիցենզիայի պայմանների խախտման համար Հայաստանի Հանրապետության պետական բյուջե փոխանցման ենթակա ֆինանսական տույժի կիրառումը բացառող ֆորս մաժորային հանգամանք: Նշված լիցենզիաների միանգամայն ինքնուրույն բնույթի մասին է վկայում նաև այն, որ Հանձնաժողովը «ԻՋԷԿ-1» կայանում տեղակայված փաստացի հզորության չափով 2011 թվականի դեկտեմբերի 21-ի №598Ա և №599Ա որոշումներով Ընկերությանը տրամադրել է էլեկտրական և ջերմային էներգիայի արտադրության լիցենզիաներ (մասնակի արտադրություն), ինչը ևս մեկ անգամ հաստատում է այն փաստը, որ «ԻՋԷԿ-1» կայանի չկառուցումը չի կարող պայմանավորվել մեկ այլ՝ №0398 լիցենզիայի շրջանակում երևան եկած և երրորդ անձանց անգործությամբ պայմանավորված հանգամանքներով և դրանով իսկ երրորդ անձանց գործողությունները չեն կարող համարվել №0396 լիցենզիայով ամրագրված ժամկետում կայանի կառուցման պարտավորության կատարման նախապայման. 
է) որ համաձայն Հանձնաժողովի 2013 թվականի նոյեմբերի 1-ի №374Ն որոշմամբ հաստատված՝ էներգետիկայի բնագավառում գործունեության լիցենզավորման կարգի №3 հավելվածի՝ երաշխիքների ներկայացման կարգի 11-րդ կետի՝ որպեսզի դեպքը կամ հանգամանքը համարվի ֆորս մաժոր, այն պետք է կրի արտակարգ կամ անկանխելի բնույթ, տեղի ունենա կողմի կամքից անկախ և խոչընդոտի նրա գործունեությանը կամ հանգեցնի վերջինիս ստանձնած ցանկացած պարտավորության կատարման ձգձգման կամ դադարեցման՝ հակառակ նրա գործադրած ջանքերի՝ խուսափելու, թուլացնելու կամ վերացնելու այդ ուժերի ազդեցությունը: Մինչդեռ, առավել քան ակներև է, որ Ընկերությունը լիցենզիայի պայմանների կատարման հետ կապված դրսևորել է անբարեխիղճ մոտեցում, մասնավորապես, ջերմագծերի անհատույց օգտագործման և հողամասի կառուցապատման իրավունք տրամադրելու մասին պայմանագիր կնքելու խնդրանքով Երևանի քաղաքապետարան է դիմել 2012 թվականի նոյեմբերի 30-ին միայն, այն դեպքում, երբ Հանձնաժողովի կողմից համապատասխան լիցենզիան Ընկերությանը տրամադրվել է 2011 թվականի ապրիլի 27‑ին, և վերջինիս դեռևս գործարար ծրագրի կազմման փուլում հայտնի է եղել Երևանի քաղաքապետարանից համապատասխան թույլտվություններ ստանալու անհրաժեշտության մասին: Ուստի, №0398 լիցենզիայի շրջանակում երրորդ անձի կողմից որոշակի գործողությունների չկատարման արդյունքում առաջացած հանգամանքները մեկ այլ՝ N0396 լիցենզիայի պայմանների կատարմանը խոչընդոտող ֆորս մաժորային հանգամանքներ որակելու փոխարեն, Ընկերությունը համապատասխան պարտավորությունների կատարման և դրանից բխող իրավական հետևանքների կիրառման պահանջը պետք է ներկայացներ ոչ թե Հանձնաժողովին, այլ այդ պարտավորության հասցեատիրոջը, և
հիմք ընդունելով «Էներգետիկայի մասին» Հայաստանի Հանրապետության օրենքի 17‑րդ հոդվածի 1-ին մասի «բ» կետը, 23-րդ և 35-րդ հոդվածները, 2013 թվականի հունիսի 19-ին ընդունված «Էներգետիկայի մասին» Հայաստանի Հանրապետության օրենքում փոփոխություններ և լրացումներ կատարելու մասին» Հայաստանի Հանրապետության օրենքի 16-րդ հոդվածը և 2013 թվականի նոյեմբերի 1-ի №374Ն որոշմամբ հաստատված էներգետիկայի բնագավառում գործունեության լիցենզավորման կարգի №3 հավելվածի՝ երաշխիքների ներկայացման կարգի 8-րդ կետի 1-ին ենթակետը` Հայաստանի Հանրապետության հանրային ծառայությունները կարգավորող հանձնաժողովը որոշում է.
1. Բավարարել «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերության հայտը և Հայաստանի Հանրապետության հանրային ծառայությունները կարգավորող հանձնաժողովի 2011 թվականի դեկտեմբերի 21-ի «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերությանը էլեկտրական և ջերմային էներգիայի համակցված արտադրության կայանում էլեկտրական էներգիայի արտադրության լիցենզիա տրամադրելու մասին» (598Ա որոշման՝ 
1) վերնագրում, 1-ին և 2-րդ կետերում «էլեկտրական էներգիայի» բառերը փոխարինել «էլեկտրական էներգիայի (հզորության) և ջերմային էներգիայի համակցված» բառերով. 
2) 2-րդ կետով հաստատված հավելվածը՝ «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերությանը տրամադրված էլեկտրական էներգիայի արտադրության (0442 լիցենզիայի պայմանները, շարադրել նոր խմբագրությամբ՝ համաձայն (1 հավելվածի: 
2. Բավարարել «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերության հայտը և Հայաստանի Հանրապետության հանրային ծառայությունները կարգավորող հանձնաժողովի 2011 թվականի դեկտեմբերի 21-ի «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերությանը էլեկտրական և ջերմային էներգիայի համակցված արտադրության կայանում ջերմային էներգիայի արտադրության լիցենզիա տրամադրելու մասին» (599Ա որոշման 2-րդ կետով հաստատված հավելվածը՝ «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերությանը տրամադրված ջերմային էներգիայի արտադրության (0443 լիցենզիայի պայմանները, շարադրել նոր խմբագրությամբ՝ համաձայն (2 հավելվածի:
3. «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերությանը` (0396 լիցենզիայի պայմանները չկատարելու պատճառով լիցենզիայով ամրագրված կառուցման ժամանակահատվածը երկարաձգելու համար, սույն որոշումն ուժի մեջ մտնելու պահից մեկամսյա ժամկետում «ՎՏԲ-Հայաստան Բանկ» փակ բաժնետիրական ընկերության 2013 թվականի մայիսի 29-ի (1-05/36 գրությամբ Հանձնաժողով ներկայացված երաշխիքի համաձայն երաշխավորված քսանինը միլիոն վեց հարյուր տասնյոթ հազար հինգ հարյուր դրամ գումարից տասնչորս միլիոն ութ հարյուր ութ հազար յոթ հարյուր հիսուն դրամը №900005028130 հաշվեհամարով փոխանցել Հայաստանի Հանրապետության պետական բյուջե և փոխանցումը հավաստող փաստաթղթի պատճենը ներկայացնել Հայաստանի Հանրապետության հանրային ծառայությունները կարգավորող հանձնաժողով:
4. «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերությանը` 
 1) սույն որոշումն ուժի մեջ մտնելու պահից քառասունհինգօրյա ժամկետում Հայաստանի Հանրապետության հանրային ծառայությունները կարգավորող հանձնաժողով ներկայացնել՝
ա) տասը միլիոն յոթ հարյուր տասնյոթ հազար հինգ հարյուր դրամ գումարի նոր երաշխիք` «Ինքնավար ջերմային էլեկտրակայան‑1 (ԻՋԷԿ-1)» կայանում էլեկտրական և ջերմային էներգիայի համակցված արտադրության (0442 լիցենզիայով ամրագրված կառուցման ժամանակահատվածի համար՝ մինչև 2015 թվականի հունիսի 12-ը գործողության ժամկետով. 
բ) տասնութ միլիոն ինը հարյուր հազար դրամ գումարի նոր երաշխիք` «Ինքնավար ջերմային էլեկտրակայան‑1 (ԻՋԷԿ-1)» կայանում ջերմային էներգիայի արտադրության (0443 լիցենզիայով ամրագրված կառուցման ժամանակահատվածի համար, մինչև 2015 թվականի հունիսի 12-ը գործողության ժամկետով:
 2) ընդունել ի գիտություն, որ ` 
 ա) «Ինքնավար ջերմային էլեկտրակայան-1 (ԻՋԷԿ‑1)» կայանից առաքվող էլեկտրաէներգիայի սակագինը չի գերազանցի «Հրազդանի էներգետիկ կազմակերպություն (ՀրազՋԷԿ)» բաց բաժնետիրական ընկերության համար երկդրույք սակագնային համակարգում տվյալ տարվա համար սահմանված սակագների միադրույք հաշվարկային մեծությունը.
 բ) Հայաստանի Հանրապետության կառավարության 2006 թվականի ապրիլի 13-ի «Էլեկտրական և ջերմային էներգիայի համակցված արտադրության տեղակայանքների օգտագործմամբ ջերմամատակարարման համակարգերի վերականգնման առաջնեկային ծրագրերի մասին» N509Ն որոշմամբ նախատեսված էլեկտրաէներգիայի գնման 5 տարվա երաշխիքը «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերության համար կհաշվվի էլեկտրական էներգիայի բաշխման ցանց «Ինքնավար ջերմային էլեկտրակայան-1 (ԻՋԷԿ‑1)» կայանից էլեկտրաէներգիայի փաստացի առաքման պահից:
5. Ուժը կորցրած ճանաչել Հայաստանի Հանրապետության հանրային ծառայությունները կարգավորող հանձնաժողովի՝

1) 2011 թվականի ապրիլի 27-ի «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերությանը էլեկտրական և ջերմային էներգիայի համակցված արտադրության կայանի, ջերմային էներգիայի փոխադրման ցանցի և ջերմային էներգիայի բաշխման ցանցի կառուցման լիցենզիաներ տրամադրելու մասին» (203Ա որոշումը,
2) 2011 թվականի դեկտեմբերի 21-ի «Հայաստանի Հանրապետության հանրային ծառայությունները կարգավորող հանձնաժողովի 2011 թվականի ապրիլի 27-ի N203Ա որոշման մեջ փոփոխություն կատարելու մասին» N601Ա որոշումը,
3) 2012 թվականի ապրիլի 18-ի «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերության էլեկտրական և ջերմային էներգիայի համակցված արտադրության «Ինքնավար ջերմային էլեկտրակայան-1» (ԻՋԷԿ-1)» կայանի կառուցման (0396 լիցենզիայի գործողության ժամկետը երկարաձգելու մասին» (121Ա որոշումը,
4) 2013 թվականի ապրիլի 23-ի «ՀԱՅՌՈՒՍԿՈԳԵՆԵՐԱՑԻԱ» փակ բաժնետիրական ընկերության էլեկտրական և ջերմային էներգիայի համակցված արտադրության «Ինքնավար ջերմային էլեկտրակայան-1» (ԻՋԷԿ-1)» կայանի կառուցման (0396 լիցենզիայի գործողության ժամկետը երկարաձգելու մասին» (130Ա որոշումը:
6. Սույն որոշումն ուժի մեջ է մտնում 2014 թվականի ապրիլի 27-ից:

